
Viser til dokumentet «Saurdal pumpekraftverk. Anmodning om konsesjonspliktvurdering for 
installasjon av større pumpekapasitet - Tiltaksbeskrivelse og vurdering av antatte virkninger» og 
NVE sitt brev av 20.03.2025 «Høring av forespørsel om vurdering av konsesjonsplikt for økt 
pumpekapasitet i Saurdal kraftverk i Ulla-Førre systemet i Rogaland».
 
Sekretariatet for Villreinnemnda for Setesdalområde og sekretariatet for Verneområdestyret for 
SVR har hatt ein gjennomgang av den villreinfaglege delen av dokumentet. 
 
 
Fleire av forvaltningsorgana som skal gje uttale til NVE vil ha fokus på kva for påverknadar 
prosjektet vil ha for villreinstamma i område. Det sentrale punktet her vil være om villreinens 
bruk av isen på Blåsjø blir negativt påverka.
 
For at det skal være tilstrekkeleg grunnlag for å gje ein uttale på dette temaet vil det være behov 
for nokre tilleggsopplysningar. 
 
Det vi særleg har behov for å vite er kor stor vasstandsheving ein vil få i Blåsjø om ein nytter full 
pumpekapasitet i eit døgn, og kor ofte slike situasjonar med full pumping eit døgn eller meir vil 
oppstå. Dette gjeld både for dagens situasjon og ein framtidig situasjon med dobling av 
pumpekapasiteten.
Det vil være behov for dokumentasjon for kor ofte slike situasjonar har oppstått for perioden 
1983-2023, og kor ofte dei vil oppstå i framtida basert både på framskrivingar av auka tilsig og 
endringar i kraftmarknaden. 
 
Ein vil være særleg opptatt av perioden 1. desember til 15. april som er den delen av året 
villreinen brukar isen på Blåsjø i særleg grad. 
 
Årsaka til fokuset på desse problemstillingane er at ein i situasjonar med vasstandsheving i 
Blåsjø etter islegging, kan få ei sone med særleg svak is eller ope vatn langs land som kan 
hindre villreinen i å komme ut på isen.

